
აბსტრაქტი  

 

სამაგისტრო კვლევის მიზანი იყო ჯავახეთის ზეგანზე არსებული მადატაფის, ხანჩალისა 

და ბუღდაშენის ტბებზე წყლის მიგრირებად ფრინველთა მრავალფეროვნების შეფასება. 

ასევე ამ ფრინველების მიგრაციის დინამიკის განსაზღვრა. კვლევა განხორციელდა 2017 

წლის შემოდგომის მიგრაციის დროს და ფარავდა მთლიან სამიგრაციო პერიოდს. თვეში 

3 ჯერ აღვრიცხე მობუდარი წყლის ფრინველთა მრავალფეროვნება მადატაფის, ხოლო 2-

2-ჯერ ხანჩალისა და ბუღდაშენის ტბებზე. აღრიცხვები გაგრძელდა მანამ, სანამ 

მიგრირებადი წყლის ფრინველები ტბებზე იმყოფობოდნენ. მიგრანტი წყლის 

ფრინველების რაოდენობა აღვრიცხე სრული აღრიცხვის მეთოდით. გამოვიყენე 

ბინოკლი და 20-60X85 გადიდების ტელესკოპი. შენონის მრავალფეროვნების ინდექსით 

შევადარე თითოეული გასვლისას ტბებზე აღრიცხული სახეობების რაოდენობა 

ერთმანეთს. მიღებული შედეგებით მადატაფის ტბა გამოვლინდა როგორც სახეობრივად 

ყველაზე მრავალფეროვანი, ხოლო ხანჩალის ტბაზე დაფიქსირდა მეტი ფრინველთა 

რაოდენობა ვიდრე ბუღდაშენზე ან მადატაფაზე. მიგრაციის დინამიკის შესაფასებლად 

შევადგინე დიაგრამები, რათა უკეთ გამოჩენილიყო  მიგრაციის ცვლილება  დროში და 

შესაბამისად განვსაზღვრე სხვადასხვა სახეობების მიგრაცია სხავადსხვა დროს. შედეგად 

ზოგიერთი სახეობა გამოვლინდა როგორც ფაკულტატური, ხოლო დანარჩენი 

ობლიგატური მიგრანტები.  

 

 

 

 

 

 


